IL-ONIEPEN TAGHNA

l-gniepen, sa ftit ilu, fil-Knisja kellhom funzjoni kbira x’jaqdu: kienu l'ilhna li bihom il-

knisja kienet titkellem ma’ uliedha. Bikri filghodu kienet tgajimhom minn nghas
taghhom u thajjarhom imorru ghal quddiesa qabel ma jibdew kull hidma ohra. ghal erba’
darbiet matul il-jum tistedinhom biex isellmu lill-Marija,.l-omm helwa taghna l-insara: fil-
‘paternoster’, fit-tmienja ta’ filghodu, fnofs in-nhar u fl-avemarija. Bil-lejl, gabel ma
jimteddu, tfakkarhom fil-mejtin taghhom (ta’ l-imwiet) biex jitolbu ghar-ruhhom. Kull meta
hemm bzonn, bil-gniepen tfakkarhom biex jisimghu il-Kelma ta’ Alla; tfakkarhom meta
ghandhom isumu; tfakkar lit-tfal biex imorru ghad-Duttrina. Meta jmut xi hadd, bil-gniepen
titlob lill-fidili biex jitolbu ghar-ruhu. Bil-gniepen turi il-ferh taghha jew in-niket taghha.
Fil-maltemp, waqt it-tfaqqgiegh tar-raghad u tas-sajjetti, bil-qniepen kienet twennishom.
U uliedha kienu jifmuha; minn é¢kunithom kienu jgharfu lehinha: kienu jifmhu xi trid u
huma bla tnikkir kienu jwiegbu ghas-sejhat taghha. F’kelma wahda biex nuzaw lingwagg
ta’ zmienna, bil-gniepen kienet tistabbilixxi djalogu shih mal-fidili. Imma llum mhux hekk
b’tant mezzi godda ta’ komunikazzjoni li ghandu il-bniedem, ma ghandux bzonn aktar tal-
gniepen. Il-gniepen saru jdejquh u wasal biex jipprotesta halli jsikkithom!

IL-knisja taghna sa mill-bidu nett kellha xi gniepen. Minn zmien ghal zmien kienu jbiddlu
jew izidu xi gqanpiena ohra, imma gatt ma kellhom sett suriet in-nies. Ghalhekk, meta
kienu ged jibnu l-knisja l-gdida, 1805-1815, il-patrijiet riedu li jaghmlu sett li jkun jixraq
lit-tempju I-gdid. Fil-fatt dawn ma kienux hlief tlaqqita ta’ sitt gniepen maghmula minn
diversi brunzara, wahda akbar mill-ohra bla ebda akkordju armoniku bejniethom. Barra
minn dan, matul [-ahhar gwerra dinjija, iz-2ewg gniepen li kien jaghtu ghall-barra, fug
il-faceata tal-knisja, il-kbira u r-raba’ wahda, garrbu hsara kbira u kienu perikoluzi hafna;
tant li xi waqtiet kellna nhalluhom siektal

Ghalhekk wara li spicéat il-gwerra, fi Frar ta’ I-1947, il-patrijiet tal-kunvent taghna tal-Belt
ghogobhom jghazluni pirjol tal-kunvent taghhom. Imheggeg minn bosta parrué¢c¢ani taghna,
thajjart ingib sett gdid ta’ sitt gniepen fuq akkordju modern li kien jixraq lill-Knisja taghna.
Habat li dak iz-zmien kien ghadu kemm ingieb mill-Ingilterra ghal-knisja parrokkijali ta’
Hal Lija, minn ghand id-ditta maghrufa ta’ John Taylor & Co., ta’ Loughborough, sett
gdid li nghogob hafna ghall-armonija u I-hlewwa ta’ l-ilhna taghhom.

Wara li tkixxift sewwa fuq il-kwalita, il-prezzijiet u hwejjeg ohra, fil-laggha tal-kunsill tal-
kunvnet tal-25 ta’ Novembru 1947, ressaqt it-talba biex inkun nista ngib sett gniepen
minghand l-imsemmija Messers J. Taylor. IL-kunsill laggha unanimament it-talba tieghi
li, fil-5 ta’ Dicembru ta’ l-istess sena, giet milqugha wkoll unanimament mill-kunsill tal-
Provin¢ja. Minnufih qabbadt I-agenti ta’ Messers C. Taylor, |-Electro-Mechanical Equipment
Company Ltd. (E.M.E.C.) tal-Belt, biex jiehdu hsieb kollox.

Sadattant, jiena tlabt lis-Surmast tal-Banda Cittadina King’s Own, il-Mro. Giuseppe
Casapinta biex ihejji akkordju ghall-sitt gniepen li jixraq lill-Knisja taghna. Il-bravu surmast
Casapinta malajr qdieni. L-akkordju li hejja bl-ingliz jissejjah “chord on E (flat) with the
added sixth.” Ghal minn ihobb id-dettalji, ingib hawn l-akkordju shih bl-isem, il-kobor u
l-piz ta’ kull ganpiena.

Isem Nota Dijametru Piz

1. MARIA ROSARIA Ab 6’3" 8,680 libbra.
2. DOMENICA C 4'11” 4,368 libbra.
3. PIA Eb 42 2,632 libbra
4. IOSEPHA E 38Y2” 1,848 librra
5. MICHAELA Ab 3~ 1,036 libbra
6. TOMASINA C 2'6” 560 libbra

Dan l-akkordju tant ghogobhom lill-Messers Taylor li ¢empluli direttament minn Londra
biex jifirhuli ghall-ghazla li ghamilna tassew sabiha u mhux tas-soltu!

It-tekni¢i ta’ Messers Taylor, biex jizguraw li l-lehen tal-gniepen johrog ¢ar kemm jista’
jkun, riedu li nghamluhom bla kuruna jew bla widnejn, biex jitwahhlu direttament mat-
travi taghhom bil-boltijiet, u, jekk jista’ jkun, bla ornamenti zejda, izda b’kitba qasira biss,
biex zgur ma jitilfu xejn mit-tonalita taghhom. Jiena ghazilt li noqghod ghar-rieda taghhom
aktar milli dak li xtaqu xi nies li ma jifmhux.

Wara hafna hsieb, lill-kull ganpiena ghazilnilha isem u kelmtejn bil-latin li joqghodu tajjeb
ma’ l-isem. Lill-kbira, semmejniha ghal Madonna tar-Ruzarju: “ROSARIA” u ghalhekk
ghazilnilha I-kliem ta’ I-Arkanglu Gabriel: ‘AVE MARIA, GRATIA PLENA’: Is-sliem ghalik,
O Marija, mimlija bil-grrazzja; lit-tieni wahda semmejniha “DOMINICA” ghall-Patrijarka
San Duminku u ghazilna talba zghira mehuda mir-responsorju tal-festa: ‘O, SPEM MIRAM:
IMPLE PATER QUOD DIXISTI, NOS TUIS JUVANS PRECIBUS’: Aghmel O missier.
dak li weghedt, billi tghinna bit-talb tieghek. Lit-tielet wahda semmejniha “PIA” ghall-
fundatur tal-Parro¢éa taghna San Piju V, u mill-uffizzju tal-festa teighu, hadna I-Antifona
ta’ l-ewwel ghasar: “O PASTOR PIE, TE POPULUS ET PATRIA BENIGNUM PATREM
CELEBRANT, LAUDESQUE TUAE CONCINUNT”: O raghaj twajjeb, il-poplu u art
twelidna ssejhulek missier hanin u t-tithir tieghek jghannu. Ir-raba’ wahda semmejniha
“IOSEPHA” ghall-San Guzepp patrun ta’ l-agonizzanti. Ghalhekk, ghazilna t-talba
tradizzjonali li biha I-Knisja titlob ghall-mejtin: “REQUIEM AETERNAM DONA EIS
DOMINE, ET LUX PERPETUA LUCEAT EIS”: Aghtihom il-mis.rieh ta’ dejjem Mulej,
u d-dawl ta’ dejiem jiddi lilhom. ll-hames wahda semmejniha “MICHAELA” ghall-Mons.
Arcisqof Mikiel Gonzi li kkonsagrahom, u ghalhekk ghazilna t-talba tal-Papa Ljun XIII i
kienet tinghad fi tmiem il-quddies lett f'riglejn l-artal: “DEFENDE NOS IN PROELIO,
CONTRA NEQUITIAS ET INSIDIAS DIABOLI ESTO PRAESIDIUM”: Idhol ghalina fit-
tagbida: kun int il-ghajnuna taghna kontra I-hazen u t-tnassis tad-demonju. L-ahhar wahda
z-zghira semmejniha “TOMASINA”, ghax biha konna nsejhu lit-tfal tad-duttrina u ghax
San Tumas ta’ Aquino huwa I-protettur ta’ l-iskejjel kattoli¢i. San Tumas, fost l-ohrajn,
kien l-awtur tal-famuza SUMMA THEOLOGICA, l-offizjatura u l-quddiesa tal-festa ta’
Corpus. Ghal din il-ganpiena ghazilna il-vers tnax tas-salm tlieta u tletin: “VENITE, FILII,
AUDITE ME: TIMOREM DOMINI DOCEBO VOS”: Ejiew uliedi isimghu lili, u I-biza tal-
Mulej nghallimkom.

Sal-ahhar ta’ Marzu ta’ 1-1949, il-gniepen kienu lesti u fit-13 ta’ April ta’ I-istess sena telqu
lejn Malta mal-vapur S/S EMPIRE LARISSA II-gniepen waslu Malta nhar is-Sibt 16 ta’
April 1949, u tellghajnihom hdejn il-knisja nhar it-tlieta ta’ wara, festa ta’ I-Ewwel Tlieta
ta’ San Duminku, 19 ta’ April. Sadattant magenb il-Knisja fil-kantuniera ta’ fuq San Dumiku
ma’ Triq il-Merkanti, imgarrfa bil-bombi tal-gwerra, hejjejna 7 pilastri tal-gebel ta’ xi 10
piedi, biex maghhom idendlu l-gniepen bi thejjija ghat-Tberik u I-Konsagrazzjoni taghhom.

IL-festa tal-Konsagrazzjoni saret nhar il-Hadd 8 ta’ Mejju 1949, festa tal-Madonna tar-
Ruzarju ta’ Pompei, wara nofs in-nhar. Il-gniepen ikkonsagrahom solennement Mons.
Arc¢isqof Mikiel Gonzi, assistit minn Mons. Dun Anton Galea u minn Mons. Dun Guzepp
Mifsud u minni bhala Pirjol u P. Ruzar Spiteri, bhala Kappillan. Parrinijiet tal-qniepen,
kif titlob ic-cerimonja, kienu: il-Kav. Sur Tonin Cassar Torregiani O.B.E., il-Kurunell Roger
Strickland O:B.E., T.O., il-Baruni, il-Maggur Victor Chappelle, il-bankier Sur Charlie
Tagliaferro, in-neguzjant Sur Henry Ceravolo u I-Onor. Sur Guzé Schembri M.L.P. Prezenti
ghac-cerimonja barra mill-Provingjali P. Guzepp O.P., il-membri tal-kunventi taghna, I-

istudenti u n-novizzi taghna, kien hemm il-President tal-Qorti, Sir Gorg Borg LL.D., Kt.,
I-Imhallef Kav. A. Montanaro Gauci LL.D., il-Prof. Dr. Philip Farrugia M.D., il-Prof. S.
Vella M.D., it-tabib Dr. Antoine Cremona M.D., il-Kan. D.G. Psaila, rettur tal-knisja ta’
I-Erwieh, u folla kbira ta’ nies li mlew it-toroq, il-bjut u I-galleriji kollha. Ghall-okkazjoni
gentilment hadet sehem il-Banda Cittadina “King’s Own” li offriet is-servizz taghha gratis.
[l-banda dagget minn fuq il-palk li sa dak iz-Zmien kien jintrama’ fi triq San Duminku
kantuniera ma’ triq il-Merkanti. Wara ¢-cerimonja, il-komunitd Dumnikana tal-Belt offriet
trattament xieraq fil-kuridur t'isfel tal-kunvent, ghall-mistednin, benefatturi, hbieb u ghall-
dawk kollha li fdawk il-granet tawna daqga t'id. Il-helu u x-xorb gie kwazi kollu offrut
gratis mit-terzjarji u I-hbieb taghna. Kienet festa tassew sabiha u xiergal!

[x-xoghol, kemm ta’ nzul il-gniepen qodma u kemm it-tlugh tal-godda, kienu f’idejn il-
kuntrattur Frank Abela u n-nies tieghu li wrew sengha tassew kbira fit-tqandil tal-gniepen.
Dawk il-granet kienu ta’ ghajnuna kbira I-partitarji taghna b’kull mod! Il-gniepen il-qodma
malajr hlisna minnhom: il-qanpiena I-kbira u r-raba’ wahda, li kienu miksura, xtrahom
Messers Taylor ghall l-iskrapp; dik li kienu jdogqu biha I-quddies ta’ I-ghaxra, I-ahjar wahda
li kellna, marret fil-parrocca ta’ Marsaxlokk, dik tal-Vjatku, li saret fl-1881, marret fil-parrocca
tal-Mosta; dik li konna nghidula tar-rolji, ghax biha kienu jdoqq ghall-priedki, li saret fl-1901,
marret fil-knisja tal-Madonna tal-Hniena, f'Bir id-Deheb; u l-ahhar wahda, li saret fl-1882,
marret fil-knisja ta’ San Pawl ta’ Bormla. Fi kwistjoni ta’ ftit granet, il-gniepen kienu
fposthom u bdew jindaqqu u jghaxxqu lill-kull min jismaghhom! Ghaddew aktar minn
40 senal!

L-opra kollha swiet £5274-1-8, migbura mill-bejgh tal-gniepen il-qodma, mill-offerti ta’
xi benefatturi u mill-gbir fil-knisja.

“O Alla Ii tista’ kollox... roxx dawn il-gniepen bl'ilma fejjidi ta’ I-Ispirtu s-Santu, sabiex
il-ghadu ta’ kull ma hu tajieb, ghad-daqq taghhom, jahrab; kull nisrani jingabar biex jghatik
gima xierqa; jitrghedu is-setghat ta’ I-ghadu u, ghad-daqq helu taghhom, gishom il-kitarra
ta’ David, tittawwar il-qalb taghhom bil-hlewwa ta’ I-Ispirtu s-Santu. Amen.”

(Mir-Ritwal Ruman)
P. Filipp Mallia O.P.

